
Врз основа на член 64 став (1) и член 8 став (1) од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 и 11/18), Министерството за култура распишува

КОНКУРС ЗА ОТКУП НА НЕОБЈАВЕН И НЕПОСТАВУВАН

 МАКЕДОНСКИ ДРАМСКИ ТЕКСТ
I. ОПШТИ ИНФОРМАЦИИ

Министерството за култура, во соработка со Македонскиот театарски фестивал „Војдан Чернодрински“ – Прилеп, а со цел да се афирмира современата македонска драма и да се овозможи збогатување на фондот на драмски текстови од македонски автори, во 2023 година ќе обезбеди средства од Буџетот на Република Северна Македонија за откуп на необјавен и непоставуван македонски драмски текст.
II. ПРАВО НА УЧЕСТВО

 
На Конкурсот за откуп на необјавен и непоставуван македонски драмски текст (во натамошниот текст: Конкурсот) може да учествуваат автори кои се државјани на Република Северна Македонија.
На Конкурсот се поднесува македонски драмски текст кој не бил објавен ниту 
поставен на сцена претходно.

Секој автор има право да конкурира со најмногу 2 драмски текста.
III. ПРИОРИТЕТИ
     При разгледувањето на поднесените текстови, приоритет ќе имаат текстовите кои:

1. поттикнуваат учество на млади домашни автори;
2. промовираат македонски драмски автори; 
3. ја афирмираат современата македонска драма; 
4. иницираат зголемено учество на јавноста – интерактивност, активна публика, учество на млади;
5. отвораат актуелни општествени прашања.
IV. ОЦЕНА И КРИТЕРИУМИ
Оцената на поднесените текстови ќе се врши од страна на стручна комисија во согласност со приоритетите и квалитетот на текстот. 

Комисијата ќе ги оценува поднесените текстови во согласност со следниве  критериуми:

· степенот на влијание на текстот врз квалитетот на културниот живот на заедницата;
· квалитетот и иновативноста на содржината;
· вклученоста на современи актуелни теми со општествено влијание.
V. НАЧИН И РОК ЗА ПОДНЕСУВАЊЕ НА ПОТРЕБНАТА ДОКУМЕНТАЦИЈА
Документацијата се поднесува до Министерството за култура по пошта (ул. „Ѓуро Ѓаковиќ“ бр. 61, 1000 Скопје) со датум на поштенскиот жиг, или лично во пи​сар​ни​цата на Министерството во работните денови најдоцна до 15:30 часот.
   
Драмските текстови за Конкурсот треба да се достават до Министерството за култура во затворен плик, во три примероци, со назнака: За Конкурсот: „ОТКУП НА НЕОБЈАВЕН И НЕПОСТАВУВАН МАКЕДОНСКИ ДРАМСКИ ТЕКСТ“, со шифра и текстот „НЕ ОТВОРАЈ“.

Во пликот, освен драмскиот текст, треба да се приложи и посебен затворен плик, означен со истата шифра, во кој ќе бидат содржани податоците за авторот (име, презиме, кратка биографија, телефон и адреса) и Уверение за државјанство на Република Северна Македонија.

    На ниедна од страниците на драмскиот текст не смее да биде запишано името на авторот или каков било знак што упатува на неговиот идентитет.

    .Конкурсот ќе трае до 15 март 2023 година. 
    Драмските текстови пристигнати по наведениот рок нема да бидат разгледувани.
VI.ОДЛУЧУВАЊЕ ВО ВРСКА СО ПОДНЕСЕНИТЕ МАКЕДОНСКИ ДРАМСКИ ТЕКСТОВИ НА КОНКУРСОТ

Драмските текстови ќе бидат разгледувани и оценувани од посебна комисија од истакнати, стручни и компетентни лица именувана од Министерот за култура, на предлог од Македонскиот театарски фестивал „Војдан Чернодрински“ – Прилеп.
Комисијата ќе направи избор на најмногу 3 македонски драмски текстови од пријавените текстови. 

Одлуката на комисијата е конечна.
На авторите на откупените македонски драмски текстови, за откуп на авторските права за објавување и поставување на драмскиот текст, Министерството за култура ќе им додели авторски надомест во нето-износ од по 120.000 денари.
Министерството за култура ќе спроведе соодветна постапка за објавување и поставување на откупените македонски драмски текстови.

VI. ИЗВЕСТУВАЊЕ ЗА РЕЗУЛТАТИТЕ ОД КОНКУРСОТ 
За резултатите од Конкурсот, подносителите на драмските текстови ќе бидат известени во согласност со Законот за културата. 
Резултатите од Конкурсот ќе бидат објавени на веб-страницата на Министерството за култура.
Неизбраните македонски драмски текстови ќе им бидат вратени на авторите.
VII. СКЛУЧУВАЊЕ ДОГОВОР ЗА ОТКУП
Министерството за култура ќе склучи договори за откуп со авторите на избраните драмски текстови со кои ќе се регулираат меѓусебните права и обврски во согласност со важечките прописи на Република Северна Македонија.

 

VIII. ДОПОЛНИТЕЛНИ ИНФОРМАЦИИ

За дополнителни  информации во врска со Конкурсот, заинтересираните може  да   се  обратат до Министерството за култура на Република Северна Македонија во Одделението за драмска и филмска дејност на електронската адреса: snezana.ik@kultura.gov.mk 

